
DREJTORISE VENDORE TE AGJENCISE SHTETERORE TE KADASTRES

VLORE

Pér dijeni: DREJTORIT TE PERGJITHSHEM TE AGJENCISE SHTETERORE
TE KADASTRES

TIRANE

Té nderuar,

Né ankesén drejtuar Avokatit té€ Popullit, shtetasi E. M. ka shprehur shgetésimin né lidhje me
ecuriné e procesit té legalizimit té njé ndértimi, té vetédeklaruar prej tij, me aplikimin e béré
me formular nr. 1407 prot., daté 29.03.2017, me funksion banesé, té ndodhur né Rajoni 1, né
Vloré.

Sikundér ai shkruan, pasuria pér té cilén ka aplikuar pér legalizim ndodhet né zonén kadastrale
8603. Gjithashtu ai ka aplikuar né sistemin online me nr. kérkese 22595, daté 08.07.2021, pér
shérbimin me kod ASHK _I1 pér kopje té vértetuara té dokumenteve tekniko-ligjore, né té cilat
bazohet regjistri i pasurive té paluajtshme dhe pér shérbimin me kod ASHK 442 kérkesé pér
pérshpejtim té procedurés duke dorézuar té gjithé dokumentacionin e kérkuar.

Sipas ankuesit, ai éshté interesuar shumé heré prané Drejtorisé Vendore té ASHK-sé Vloré
(DVASHK Vloré), lidhur me ecuriné e kétij procesi por deri mé sot nuk ka asnjé zhvillim. Ai
shprehet se, kané kaluar rreth 8 vite, qgé nga momenti i vetédeklarimit pér legalizim té kryer
nga ana e tij, por asnjéheré nuk ka marré njoftim pér sa ndodh me procesin, apo pér veprime
qé kryhen né kété proces.

Pavarésisht se kané kaluar té gjitha afatet ligjore pér pérfundimin e procedurés sé legalizimit
referuar periudhés kur éshté paraqitur kérkesa pér legalizimin e objektit té ndértuar pa leje,
ende nuk ka pérfunduar procedura administrative nga ana e DVASHK Vloré.

Né kéto rrethana, ankuesi ka kérkuar ndérhyrjen e Avokatit t¢ Popullit, pér zgjidhjen
pérfundimtare té késaj céshtjeje.

Me shkresén nr. K3/E1 — 2 prot., daté 10.03.2023 kemi kérkuar nga DVASHK Vloré té na
informojé mbi kété céshtje, arsyet e mospérfundimit té procedurés sé legalizimit té objektit si
dhe vénien né dispozicion té gjithé dokumentacionit pérkatés gé ka té béjé me rastin objekt té
hetimit administrativ, pér té provuar ndjekjen e rregullt t€ procedurés sipas parashikimeve
ligjore specifike. Né mungesé té njé pérgjigje i jemi drejtuar me shkresén nr. K3/E1 — 3 prot.,
daté 25.06.2024 DVASHK-sé Vloré “Kérkesé e pérséritur pér shpjegime dhe dokumentacion”.

Me shkresén nr. 5023/1 prot., daté 16.07.2024, Sektori i Legalizimit ¢éshtjeve té Pronésisé dhe
Proceseve Hartografike né DVASHK Vloré na informon se: ““ ... né lidhje me informacionin
né ¢faré faze éshté procedura e legalizimit té objektit informal, té aplikuar nga subjekti ankues
z. E. M., ju béjmé me dije dhe sqarojmé se: Referuar té dhénave té paragitura né kérkesén tuaj,
nga struktura pérkatése u krye verifikimi dhe rezultoi gé praktika e legalizimit pér objektin,
administrohet prané Arkivit té késaj Drejtorie. Duhet té dalé praktika dhe té kryhet evidentimi
né terren i gjendjes aktuale té objektit, mbi bazén e té cilit do té hartohet materiali tekniko-
ligjor. Né vijim praktika do t ju nénshtrohet procedurave kualifikuese, né pérputhje me kriteret
dhe afatet e pércaktuara né ligjin 20/2020 “Pér pérfundimin e proceseve kalimtare té
pronésisé né Republikén e Shqipérisé” dhe Vendimit nr. 1040, daté 25.11.2020 “Pér
pércaktimin e rregullave té zbatimit ¢ kritereve té legalizimit .

Pra, né pérgjigjen tuaj evidentohet fakti se jo vetém gé nuk éshté konkluduar ende me njé
vendimmarrje por nuk éshté kryer asnjé veprim nga ana e DVASHK-sé Vloré.

Nga informacioni dhe dokumentacioni i dérguar nga ankuesi, si dhe nga informacioni dhe
shpjegimet e dhéna nga ana juaj, si drejtori vendore e Agjencisé Shtetérore té Kadastrés, lidhur
me trajtimin e késaj ¢éshtjeje konstatojmé se:

- Shtetasi E. M., ka vetédeklaruar/paraqitur aplikim pér legalizimin e objektit informal me
formular nr. 1407 prot., daté 29.03.2017.

- Vérehet mungesé komunikimi dhe informimi nga ana e organeve pérgjegjése shtetérore qé
kané trajtuar paraprakisht kété vetédeklarim, si dhe né vazhdim nga ana juaj si organ publik,

lidhur me fazat e trajtimit té késaj procedure administrative dhe hapat gé duhej té ndigte z.E.M.,
né cilésiné e palés me interes té drejtpérdrejté né kété proceduré administrative. Madje ky
detyrim ligjor nuk éshté realizuar né ményreé thelbésore nga ju. Ankesa e paragitur nga z.E.M.,
tregon gjithashtu edhe mosrespektimin e sé drejtés sé tij, té ligjshme pér informim, gjaté
zhvillimit té késaj procedure administrative, nga organet pérgjegjése shtetérore gé kané trajtuar
paraprakisht kété vetédeklarim si dhe mé pas, nga ana juaj si drejtori vendore e Agjencisé
Shtetérore té Kadastrés.

-Nuk ka ende njé vendim pérfundimtar té organit kompetent publik, i cili duhej té trajtonte kété
vetédeklarim/aplikim, pavarésisht se ankuesi e ka iniciuar fillimin e késaj procedure
administrative, né daté 29.03.2017.

-Pavarésisht kérkesés soné pér dérgimin e shpjegimeve té detajuara lidhur me, arsyet e
mostrajtimit né kohé dhe sipas afateve ligjore té kétij aplikimi (vetédeklarim pér legalizim
objekti), si dhe té masave gé ishin marré né vazhdim, pér zgjidhjen pérfundimtare té tij, nuk
na éshté dérguar asnjé informacion, apo shpjegim konkret i pritshém.

Paraprakisht konstatojmé se:

Sé pari, ka kaluar njé kohé tejet e gjaté gé nga momenti i aplikimit/vetédeklarimit pér
legalizimin e objektit informal té paraqitur nga ana e z. E. M., né organin pérkatés kompetent
sipas legjislacionit né fuqi, té kohés. Pra, jané mé shumé se 7 vite, pérgjaté té cilave po
zhvillohet njé proceduré administrative, ende e papérfunduar.

Sé dvti, nuk paragitet nga ana juaj si organ publik asnjé justifikim ligjor pér kété kohézgjatje
faktike té€ procedurés administrative, ende té papérfunduar. Kjo situaté ndodh kur, me sa
rezulton nga informacioni i dhéné prej jush, ka munguar térésisht ecuria e zhvillimit té
procedurés administrative, té iniciuar nga vetédeklarimi i paragitur né daté 29.03.2017, nga
z.E.M.

Sé treti, vérehet njé mungesé e vazhduar e dhénies sé informacionit ndaj aplikuesit, z. E.M.,
pér ecuriné e procedurés administrative, nominale té legalizimit, fakt gé evidenton njé tjetér
shkak té drejtépérdrejté pér cenimin e sé drejtés themelore té ankuesit, pér zhvillimin e njé
procesi té rregullt ligjor, si dhe té cenimit té interesave pasurore té tij, si subjekt posedues i
pasurisé sé paluajtshme, né kété proces.

Nisur nga rrethanat e parashtruara né kété céshtje si dhe nga informacioni i paragitur nga ana
juaj si drejtori vendore e Agjencisé Shtetérore té Kadastrés, evidentohet gartésisht fillimi i njé
procedure administrative té bazuar né rregullimet e njé legjislacioni specifik, mbi legalizimin,
urbanizimin dhe integrimin e ndértimeve pa leje,! e cila pas mé shumé se 7 vitesh nuk ka
pérfunduar ende, me nxjerrjen e njé akti administrativ (vendim pérfundimtar), nga organi

1 Né varési té kohés sé vetédeklarimit pér pérfshirje né procesin e legalizimit, duhet té mbahet parasysh si bazé
ligjore, ligji nr. 9482 daté 03.04.2006 “Pér legalizimin, urbanizimin dhe integrimin e ndértimeve pa leje”, i
ndryshuar, si dhe ligji nr. 20/2020 “Pér pérfundimin e proceseve kalimtare t& pronésisé né Republikén e
Shqipéris€”.

pérgjegjés publik, né té cilin vendoset legalizimi, ose jo, i objektit pérkatés, té ngritur pa leje
ndértimi.

Vetédeklarimi pér legalizim éshté kryer nga z. E.M. me formular nr. 1407 prot., né daté
29.03.2017. Né varési té pércaktimeve té legjislacionit né fuqi té kohés, pér trajtimin e kétij
vetédeklarimi dhe nga analiza e té gjithé afateve ligjore procedurale té vendosura nga ligji nr.
9482, daté 03.04.2006 “Pér legalizimin, urbanizimin dhe integrimin e ndértimeve pa leje”, té
ndryshuar, (tashmé 1 shfuqizuar nga ligji nr. 20/2020 “Pér pérfundimin e proceseve kalimtare
té pronésisé né Republikén e Shqipéris€”), nuk pércaktohej njé afat konkret kohor, brenda té
cilit duhej té pérfundonte procedimi administrativ, me nxjerrjen e njé vendimi pér legalizimin,
ose jo, té njé ndértimi informal, apo té njé shtese informale né njé objekt me leje ndértimi.

Né referencé té dispozitave té Kodit té Procedurave Administrative,®> koncepti i
procedimit/procedurés administrative, gé né kété problematiké lidhet me aplikimet rast pas
rasti pér legalizim té njé ndértimi informal, apo té njé shtese informale né njé objekt me leje
ndértimi, éshté njé proces gé iniciohet nga njé subjekt gé ka interes té drejtépérdrejté né kété
céshtje, vazhdon me zhvillimin e procedurave administrative (brenda afateve ligjore dhe gjaté
té cilave mund té nxirren edhe vendime té ndérmjetme administrative), dhe pérfundon me
nxjerrjen e aktit administrativ pérkatés, prej organit publik pérgjegjés.

Né varési té kohés sé kryerjes sé aplikimit nga z. E.M., té legjislacionit specifik né fuqi té
kohés, pér trajtimin e kétij aplikimi, si dhe né mungesé té njé afati kohor taksativ té dhéné né
kété legjislacion specifik, pér pérfundimin e procedimit/procedurés administrative pér kété rast
konstatojmé se, nuk jemi né njé rast vakumi ligjor té pércaktimit té kétij afati (dhe ag mé pak
né kuptim té konceptit té pérfundimit té procedurés brenda njé afati té arsyeshém), pasi né
nenin 49, paragrafi 1, té ligjit nr. 8485, daté 12.5.1999 “Kodi i Procedurave Administrative té
Republikés sé Shqipérisé®, parashikohej se: “Procedimi administrativ pérfundon brenda njé
periudhe kohore prej 3 muajsh, me pérjashtim té rastit kur parashikohet ndryshe né ligje té
veganta, ose kur imponohet nga situata té vecanta. Né rastin e situatave té vecanta, procedimi
administrativ pérfundon 3 muaj pas ndérprerjes sé situatés, sé vecanté”.

Procesi i legalizimit i parashikuar dhe rregulluar me ligj, éshté njé proces qé bazohet né
vullnetin e liré té subjekteve té cilét, megjithése efektivisht kané kryer njé shkelje ligjore, kané
t€ drejtén dhe mundé€sing qé té “korrigjojné” até, pérmes kérkimit t€ fillimit dhe zhvillimit té
njé procedure administrative, e cila mbart detyrime dhe té drejta pér ata veté né radhé té parg,
por dhe pér organet pérgjegjése té administratés publike, té pérfshira né proces.

Nuk duhet harruar nga ana tjetér se, Ky proces tashmé i emértuar kalimtar® nga legjislacioni né
fuqi, &shté i lidhur me njé séré procesesh té tjera shumé té réndésishme, sikurse ai i kthimit dhe

2 Né kété pércaktim éshté mbajtur parasysh pérmbajtja e dispozitave té ligjit nr. 8485, daté 12.5.1999 “Kodi i
Procedurave Administrative t€ Republikés sé Shqipérisé€”, si dhe ligji nr. 44/2015 “Kodi i Procedurave
Administrative t€ Republikés s¢ Shqipérisé”, (i cili ka shfuqizuar ligjin nr. 8485, daté 12.5.1999).

3 Ligji nr. 20/2020 “Pér pérfundimin e proceseve kalimtare t& pronésisé né Republikén e Shqipérisé”.



kompensimit té pronés ish pronaréve, regjistrimit pérfundimtar té pasurive té paluajtshme,
zhvillimit urban té zonave té banuara, etj.

Né kéto kushte, ¢cdo vonesé né procesin e legalizimit, urbanizimit dhe integrimit té ndértimeve
pa leje, jo vetém lidhet me respektimin e té drejtave dhe interesave té ligjshém té subjekteve
qé kané aplikuar pér t’u pérfshiré né t&, por paraqitet edhe si njé vonesé, apo pengesé me pasoja
konkrete edhe pér té gjithé zinxhirin e proceseve té tjera administrative-ligjore, té lidhura me
té.

Mosrespektimi rast pas rasti i kétij afati ligjor té pércaktuar nga legjislacioni né fuqi i kohés,
ka krijuar probleme né veté punén e organeve té administratés publike té pérfshira né procesin
e legalizimit, ka krijuar probleme tek subjektet vetédeklaruese/aplikuese dhe rrjedhimisht, ka
krijuar probleme né shumé procese té tjera ligjore gé ndérthuren pérgjaté zhvillimit té tyre me
procesin e legalizimeve.

Situata e krijuar evidenton problematikén térésisht té pajustifikuar té kohézgjatjes sé njé
procedure administrative prej mése 7 vitesh (ende té papérfunduar), si né rastin e
vetédeklaruesit/aplikuesit z. E. M., ku megjithése Ky i fundit ka aplikuar qé né daté 29.03.2017,
pér legalizim té ndértimit pa leje, ende nuk ka njé vendim pérfundimtar pér kété proceduré.

Sjellim né vémendje gjithashtu, faktin se, si rralléheré né informacionin dhe shpjegimet e
dérguara nga drejtorité vendore té Agjencisé Shtetérore té Kadastrés, pér institucionin e
Avokatit té Popullit nuk ka asnjé shpjegim, apo informacion nése, z. E.M. ka paraqitur té gjithé
dokumentacionin e kérkuar tekniko-ligjor, apo edhe nése ka kryer té gjitha pagesat e
nevojshme té kérkuara pér zhvillimin e kétij procesi.

Pérgjigja e dhéné nga ana juaj me shkresén nr. 5023/1 prot., daté 16.07.2024, shpreh gartazi
se, procesi ende nuk ka filluar dhe se, gjithcka qé duhej té ishte ezauruar paraprakisht nga
organet pérgjegjése pér mbarévajtjen e késaj procedure administrative, nuk ka mé réndési
pér kété proces!

Mg konkretisht, ju shpreheni se: “... u krye verifikimi dhe rezultoi gé praktika e legalizimit
pér objektin, administrohet prané Arkivit té késaj Drejtorie. Duhet té dalé praktika dhe té
kryhet evidentimi né terren i gjendjes aktuale té objektit, mbi bazén e té cilit do té hartohet
materiali tekniko-ligjor.”

Mosveprimi dhe zvarritja térésisht e pajustifikuar ligjérisht, e konstatuar né kété ¢éshtje nxjerr
né konkluzionin se, kemi té béjmé me cenim té sé drejtés themelore té z. E.M., pér njé proces
té rrequllt ligjor, té parashikuar né nenin 42, paragrafi 1, t&¢ Kushtetutés sé Republikés sé
Shqipérisé, si dhe né nenet 6 dhe 13, té Konventés Evropiane té té Drejtave té Njeriut.

Pér mé tepér, kjo ményré zhvillimi e procedurés administrative té iniciuar nga vetédeklarimi i
z. E.M., evidenton shkelje té parimit té& ligjshmérisé, parimit té procesit té rregullt ligjor,
parimit té transparencés dhe informimit, parimit té dhénies sé ndihmés aktive, parimit té

pérgjegjésisé si dhe parimit té marrjes sé vendimeve,* parime shumé té réndésishme kéto, gé
duhet té respektohen pérgjaté gjithé veprimtarisé sé organeve publike.

Avokati i Popullit éshté né dijeni té numrit shumé té larté té aplikimeve pér legalizim, gé jané
pér t’u shqyrtuar nga ana e drejtorive vendore té Agjencisé Shtetérore t€ Kadastrés, por nga
ana tjetér nuk ka arsye qé ky komunikim formal e zyrtar, t& mos gjejé reflektimin tuaj té duhur,
pér adresimin dhe zgjidhjen e problematikave gé jané identifikuar né vazhdimési nga ana joné,
né rekomandimet e méparshme té dérguara pér kété géllim.

Tejzgjatja e késaj procedure administrative né té tilla afate, e vlerésuar né njé kéndvéshtrim
mé té gjeré, pérbén premisa pér cenimin e parimit té sigurisé juridike, pasi Ky parim presupozon
né thelb, besueshmériné e qytetaréve tek shteti. Kjo siguri duhet té jepet nga ana e shtetit jo
vetém né pandryshueshmériné e legjislacionit pér marrédhéniet e rregulluara, por edhe né
garantimin e ligjshmérisé sé veprimeve gé shteti kryen me qytetarét e tij, né marrédhéniet
juridike gé ai krijon me ta, duke patur gjithmoné né fokus respektimin dhe mbrojtjen e té
drejtave dhe lirive té ligjshme, té njeriut.

Ky vlerésim analitik bazohet né parimin kushtetues se, mbrojtja dhe respektimi i té drejtave té
njeriut éshté jo vetém njé e drejté e individit, por edhe detyrim parésor kushtézues né
veprimtariné e organeve té administratés shtetérore.

Sipas dispozitave té legjislacionit specifik, né fugi, dne mé konkretisht té ligjit nr. 20/2020
“Pér pérfundimin e proceseve kalimtare té pronésisé né Republikén e Shqipérisé”, tashmé éshté
detyrim i Agjencisé Shtetérore té Kadastrés, qé pér ¢cdo vetédeklarim pér legalizim ndértimi
informal té paragitur nga subjektet e ndryshme, té nxjerré njé vendim pérfundimtar pér
pérmbylljen e procedurés administrative, té iniciuar pikérisht nga vetédeklarimi i kryer nga
kéto subjekte.

Institucioni i Avokatit té Popullit, vleréson se vonesa né trajtimin e aplikimit pér legalizim né
daté 29.03.2017, té paragitur nga z. E.M., kufizon lirité dhe té drejtat e tij, té garantuara nga
Kushtetuta dhe ligji, dhe mé konkretisht, té drejtén themelore individuale té pronésiseé.

Duke patur parasysh réndésiné e zgjidhjes sé problemeve té pronésisé, si né raport me
garantimin e té drejtés sé pronésisé sé shtetasve, ashtu edhe pér zhvillimin ekonomik té vendit,
njé réndési parésore merr gjetja e zgjidhjeve konkrete pér trajtimin e aplikimeve pér
legalizimin e ndértimeve pa leje, pérkundér zvarritjes, apo neglizhencés, gé sjell mostrajtimin
e tyre, jo vetém pértej afateve ligjore, por edhe pértej ¢do afati té arsyeshém.

Lidhur me kété ¢éshtje risjellim né vémendjen tuaj, praktikén gjyqgésore té Gjykatés Evropiane
té té Drejtave té Njeriut, si edhe praktikén gjyqgésore té Gjykatés Kushtetuese té Republikés sé
Shqipérisé, pasi ndryshe nga legjislacioni gé rregullon veprimtariné e gjykatave shqiptare, (gé
me shtesat gé iu béné Kodit té Procedurés Civile né vitin 2017, mé konkretisht neni 399/2, u

4 Kéto parime parashikohen shprehimisht, pérkatésisht, né nenet 4, 5, 6, 10, 15 dhe 16, & ligjit nr. 44/2015, “Kodi
i Procedurave Administrative t€ Republik&s sé Shqipé€ris€”.

pércaktua qarté “afati i arsyeshém”), né rastin e legjislacionit administrativ, mungon njé
pércaktim i tillé kongiz.

Pérfitojmé nga rasti té€ ndalemi né analizimin e asaj se c¢faré mund té konsiderohet afat i
arsyeshém. Pér analogji do i referohemi trajtimit qé i éshté béré kétij koncepti nga praktika
gjyqésore, si Gjykata Evropiane e té Drejtave té Njeriut (GJEDNj) — Vendimi 12 tetor 2021
“Bara dhe Kola kundér Shqipérisé”, ashtu edhe nga Gjykata Kushtetuese e Shqipériseé,
(Vendimi nr. 33 daté 01.11.2021).

Né Vendimin 12 tetor 2021 “Bara dhe Kola kundér Shqipérisé”, t&¢ GJEDNj-sé, né paragrafin
49 “Zhvillime né lidhje me zgjidhjen pérshpejtuese dhe kompensuese: - Funksionimi dhe
eficienca e zgjidhjes”, kjo gjykaté shprehet se, citojmé: “Qé prej muajit néntor 2017, né
Shqipéri ka funksionuar njé zgjidhje e re pérshpejtuese dhe kompensuese pér kohézgjatjen e
tepért té procedurave gjygésore. Ajo zbatohet pér procedurat né té gjitha gjykatat penale,
civile dhe administrative, pér hetimet penale dhe procedurat e zbatimit té vendimeve. Ajo nuk
zbatohet pér procedurat né organet administrative, pér té cilat autoritetet jané t€ mendimit se
ka mjaftueshém garanci legjislative”, qé qeveria shqiptare ka dhéné garanci se, ka garanci té
mjaftueshme legjislative gé procedurat té pérfundojné brenda njé afati té arsyeshém.

Po né kété Vendim té GJEDN;j-sé, né paragrafin 94, kjo gjykaté shprehet se, citojmé: “ Gjykata
pérsérit, se pavarésisht reformave té thella né sistemin e drejtésisé dhe vonesén e kuptueshme
té shkaktuar prej tyre, Shteti i paditur ka detyrimin e pérgjithshém gé té organizojé sistemet e
tij ligjore pér té garantuar respektim té kushteve parashikuara né nenin 681, duke pérfshiré
edhe kushtin pér njé seancé té drejté brenda njé afati té arsyeshém ...”.

Né paragrafin 53, té vendimit nr. 33, daté 01.11.2021, té Gjykatés Kushtetuese té Republikés
s€ Shqipérisé, citojmé: “Sipas jurisprudencés sé Gjykatés, e drejta pér njé proces té rregullt
ligjor, pjeseé e té cilit éshté edhe gjykimi brenda njé afati té arsyeshém, luan njé rol gendror né
sistemin e mbrojtjes sé té drejtave té njeriut (shih vendimin nr. 18, daté 19.07.2005 té Gjykatés
Kushtetuese). Kjo dispozité vendos detyrimin pér organizimin e sistemit ligjor né ményré té
tillé qé gjykatat té plotésojné kérkesat e standardeve pér njé proces té rregull ligjor, pérfshiré
kétu edhe até té gjykimit brenda afatit té arsyeshém. ..... (shih vendimet nr. 42, daté 25.05.2017;
nr. 22 daté 20.03.2017; nr. 12, daté 05.03.2012 té Gjykatés Kushtetuese)”, i kushtohet njé
réndési themelore respektimit té té drejtave té njeriut dhe gjykimit brenda njé afati té
arsyeshém. Pér analogji, né rastin toné objekt ankimi do té duhej g€, ju si organ publik né
trajtimin e késaj céshtjeje, té shqyrtonit aplikimin pér legalizim brenda afateve ligjore
pérkatése.

Ndérkohé gé, né paragrafin 70, té vendimit nr. 33, daté 01.11.2021, té Gjykatés Kushtetuese
té Republikés sé Shqipérisé, gjykata shprehet se: “Gjykata ka theksuar se neni 42 i Kushtetutés,
si dhe neni 6 i KEDNJ-sé vendosin detyrimin pér organizimin e sistemit ligjor té vendit né
ményré té tillé gé gjykatat té plotésojné kérkesat e standardeve pér njé proces té rregull ligjor,
pérfshiré kétu edhe até té gjykimit brenda afatit té arsyeshém. Né kété drejtim, gjykatat kané
pér detyré té sigurojné gé té gjitha subjektet qgé marrin pjesé né proces té sillen né ményré qé
té evitojné ¢do vonesé té panevojshme, (shih vendimet nr.16, daté 16.03.2021; nr. 76, daté

04.12.2017; nr. 22, daté 20.03.2017; nr. 12, daté 05.03.2012 té Gjykatés Kushtetuese).
Ngarkesa e gjykatave nuk éshté argument kushtetues gé mund té justifikojé mosgjykimin e
céshtjeve brenda afateve té pércaktuara nga ligjvénési. Hyrja né fugi e njé ligji kushtézon
hyrjen né fuqi té normave té prodhuara prej tij ose, e théné ndryshe, zbatueshmériné e tyre nga
ana e té gjitha organeve, pérveg rasteve kur ligji parashikon ndryshe. Né té kundért éshté
detyré e ligjvénésit té marré masat dhe té gjejé mjetet e duhura pér ndryshimin e gjendjes
faktike (vonesés né shqyrtimin e ¢éshtjeve né Gjykatén e Larté), me géllim gé ligjet té zbatohen
dhe gjykatat e té gjitha niveleve té funksionojné normalisht, (shih vendimet nr. 81, daté
28.12.2015; nr. 69, daté 17.11.2015; nr. 46, daté 03.10.2023; nr. 6, daté 16.02.2023; nr. 13,
dat€ 26.05.2022, si dhe nr. 27, dat€ 11.04.2023, té Gjykatés Kushtetuese)”.

Ndérsa né paragrafin 71, té po té kétij vendimi té Gjykatés Kushtetuese, thuhet se: “GJEDNJ-
ja né jurisprudencén e saj ka mbajtur géndrimin se akumulimi i pérkohshém i ¢éshtjeve nuk e
ngarkon shtetin me pérgjegjési, me kusht gé ky i fundit té keté ndérmarré veprime té
menjéhershme g€ synojné pérmirésimin e situatés pér té zgjidhur njé situaté té
jashtézakonshme té kétij lloji (shih Buchholz kundér Gjermanisé, 6 maj 1981, § 51). Metodat
gé mund té nxisin pérkohésisht pérshpejtimin jané ato kur pér gjykimin e ¢éshtjeve ndiget njé
radhé e caktuar e bazuar jo vetém né datén e depozitimit té tyre, por edhe né nivelin e urgjencés
dhe réndésisé sé tyre dhe né vecanti, té vlerésimit té asaj gé pérbén rrezik pér personat né
flalé. Megjithaté, nése njé zgjidhje e kétij lloji rezulton né tejzgjatje dhe kthehet né njé problem
té organizimit strukturor, atéheré kéto metoda nuk jané mé té mjaftueshme dhe shteti duhet té
sigurojé miratimin e masave mé efektive, (shih Guincho kundér Portugalisé, 10 korrik 1984, 8
40; Zimmermann dhe Steiner kundér Zvicrés, 13 korrik 1983, 8§ 29). Fakti gqé numri i larté i
céshtjeve té tilla té prapambetura éshté béré i zakonshém, nuk e justifikon tejzgjatjen e
proceseve gjygésore, (shih Union Alimentaria Sanders S.A. kundér Spanjés, 07 korrik 1989, §
40)”.

Pra, né arsyetimin e sipércituar shprehet gartazi se, ngarkesa e gjykatave (pér analogji né rastin
toné ngarkesa e DVASHK-ve), nuk mund dhe nuk duhet té shérbejé si arsye pér zgjatjen e
shqyrtimit té ¢éshtjeve dhe pér sa mé sipér, né pérfundim té analizés sé trajtimit té konceptit té
afatit t& arsyeshém arrihet né konkluzionin se, vonesa né shqyrtimin e aplikimit né daté
29.03.2017, té paraqitur nga z. E.M., nuk mund té konsiderohet né pérputhje me konceptin e
afatit té arsyeshém.

Né paragrafin 53, té vendimit nr. 33, daté 01.11.2021 té Gjykatés Kushtetuese té Republikés
s¢€ Shqipérisé, thuhet se: “Gjykata, lidhur me kérkesat pér konstatimin e cenimit té sé drejtés
kushtetuese pér proces té rregullt ligjor, si pasojé e mosgjykimit té ¢éshtjes brenda afatit té
arsyeshém, ka theksuar se arsyeshméria e zgjatjes sé procesit duhet té vlerésohet sipas
rrethanave té vecanta té céshtjes, duke pasur parasysh sidomos sjelljen e kérkuesit dhe
rrezikun qé passjell pér té kjo tejzgjatje e afateve té gjykimit, kompleksitetin e ¢éshtjes, si dhe
sjelljen e autoriteteve, (shih vendimet nr.16, daté 16.03.2021; nr. 76, daté 04.12.2017 té
Gjykatés Kushtetuese)”.



Eshté me vend té theksojmé se, mosshqyrtimi administrativ i aplikimeve té shtetasve pér
legalizim té ndértimit pa leje, brenda afatit ligjor dhe/ose atij té arsyeshém, né varési edhe té
rrethanave té tjera té ¢éshtjes, mund té pérbéjé shkak pér nisjen e njé procesi pér shpérblimin
e démit, té shkaktuar nga kohézgjatja e pajustifikuar e procedurés administrative. Kjo pasi,
fakti gé shtetasit pér shkage té pavarura nga ata, nuk arrijné té marrin njé vendim pérfundimtar
né njé proceduré administrative té iniciuar prej tyre tek organi pérkatés kompetent publik, né
njé kohé gé kané respektuar té gjitha detyrimet gé rrjedhin nga legjislacioni né fuqi, bén gé ata
té mos arrijné té gézojné nga pronat e tyre, té drejta gé ua garanton ky legjislacion.

Eshté e nevojshme gjithashtu, té sjellim né vémendjen tuaj edhe pércaktimet e dhéna né
Vendimin e Késhillit t¢ Ministrave nr. 623, daté 26.10.2018, “Pér miratimin e kartés sé té
drejtave t€ qytetarit pér pérfitimin e shérbimeve publike”. Kjo karté thekson disa té drejta
individuale, té réndésishme, té cilat duhet té respektohen nga ana e organeve publike gjaté
kryerjes sé shérbimit publik ndaj gytetaréve.

Duke gené se drejtoria juaj vendore e Agjencisé Shtetérore té Kadastrés, éshté njé organ publik,
ofrues i shérbimeve publike, do té duhej qé té drejtat e garantuara té qytetaréve qé kérkojné
marrjen e shérbimit publik pérkatés, nga ana juaj, t¢ mbroheshin dhe respektoheshin
korrektésisht prej jush, duke i konsideruar ato si njé detyrim ligjor té padiskutueshém pér
zhvillimin e procedurave administrative, rast pas rasti.

Ankesa e paragitur nga z. E.M., konstaton né fakt shkelje té té drejtave, té garantuara nga
“Karta e t€ drejtave t& qytetarit pér pérfitimin e shérbimeve publike”. Trajtimi i késaj ¢éshtjeje
evidenton shkeljen e sé drejtés pér njé zgjidhje efektive, pasi pavarésisht interesimit té
vazhdueshém té ankuesit pér zgjidhjen e késaj problematike, ende sot e késaj dite, si¢c edhe
rezulton, nuk ka njé zgjidhje konkrete.® Jo vetém kjo, por sikurse na rezulton, Ky rast konstaton
shkelje té sé drejtés sé ankuesit pér informim,® s¢ drejtés pér marrjen e shérbimit brenda afateve
té arsyeshme dhe marrjes sé tij né ményré transparente,’ si dhe shkelje té sé drejtés pér shérbim
cilésor.®

Avokati i Popullit né disa rekomandime té méparshme® ka kérkuar té béhen komunikime té
vazhdueshme si dhe té tregohen né ményré indikative kur jané pritshmérité pér trajtimin e

5 Neé pikén 7, t¢ VKM-sé nr. 623 daté 26.10.2018, “Pér miratimin e kartés sé té drejtave té qytetarit pér pérfitimin
e shérbimeve publike”, parashikohet se:

“E drejta pér zgjidhje efektive

Ju keni té drejté t& merrni njé shérbim pérfundimtar pér kérkesén e paraqgitur. Ne ju garantojmé zgjidhje efektive
pér shérbimet e kérkuara, duke ju ofruar zgjidhje té shpejté e té sigurt né favorin tuaj, né pérputhje me
legjislacionin n€ fuqi...Né ¢do rast, ne duhet t’ju garantojmé njé vendim pérfundimtar pér ¢do kérkes€ pér
pérfitimin e shérbimeve publike t& paraqitur”.

6 Pika 1, e VKM-sé nr. 623 daté 26.10.2018, “Pér miratimin e kartés sé té drejtave t& qytetarit pér pérfitimin e
shérbimeve publike”.

7 Pikat 9 dhe 10, t¢ VKM-sé nr. 623 daté 26.10.2018, “Pér miratimin e kartés sé té drejtave t€ qytetarit pér
pérfitimin e shérbimeve publike”.

8 Pika 18, e VKM-sé nr. 623 daté 26.10.2018, “Pér miratimin e kartés sé t& drejtave t€ qytetarit pér pérfitimin e
shérbimeve publike”.

® https://www.avokatipopullit.gov.al/sg/list/publications/rekomandimet-4/

aplikimeve. Me kegardhje konstatojmé se kéto rekomandime nuk jané zbatuar e vijohet né kété
praktiké t& moskomunikimit me ankuesit.

Né gjykimin e Avokatit té Popullit, zvarritja e procesit té vendimmarrjes ndaj vetédeklarimeve
pér legalizim té paragitura nga individét, pérbén sé pari, mospérmbushje té detyrimeve qé ju si
organ publik keni né marrédhénien me qytetarét aplikues, dhe sé dyti, mospérmbushje té
detyrimeve gé, vendi yné ka né kuadér té proceseve integruese né Bashkimin Evropian dhe té
detyrimeve gé atij i lindin, si anétar i organizatave prestigjioze ndérkombétare, té cilat kané
njé aktivitet dhe ndikim té spikatur né fushén e té drejtave té njeriut.

Ajo gé€ kérkohet sot €shté tejkalimi i gjendjes sé “ngérthyer”, nga barazia formale e garantuar
me ligj, né garanciné thelbésore té materializuar né veprimtariné konkrete té organeve
shtetérore, té institucioneve té pavarura né mbrojtje té té drejtave té njeriut dhe té shogérisé
SOné né térésiné e saj. Ndaj duhet té jemi té bindur se, nése kjo gjé arrihet, kemi hedhur baza
té shéndosha té njé sistemi efektiv té té drejtave té njeriut.

Respektimi dhe mbrojtja e té drejtés sé gytetaréve pér njé administraté publike té miré ka géné
dhe éshté njé nga prioritetet e veprimtarisé sé Avokatit té Popullit, si dhe njé kérkesé e theksuar
né Rezolutén e Kuvendit té€ Shqipérisé pér vlerésimin e veprimtarisé sé Avokatit té€ Popullit
pér vitin 2022, pér evidentimin dhe adresimin e rasteve té kegadministrimit gjaté veprimtarisé
administrative té organeve publike né vend.

Nga ana tjetér, né pérputhje me pikén 2, té nenit 15, té Kushtetutés sé Republikés sé Shqipérisé,
organet e pushtetit publik, né pérmbushje té detyrave té tyre duhet té respektojné té drejtat dhe
lirité themelore té njeriut, si dhe té kontribuojné né realizimin e tyre.

Mosveprimi evident nga ana juaj né kété céshtje nuk i respekton té drejtat e ligjshme té
ankuesit, por pérkundrazi éshté béré shkak pér shkeljen e tyre.

Pér sa mé sipér, né mbéshtetje té pikés 3, té nenit 63, té Kushtetutés sé Republikés sé
Shqipérisé, ku parashikohet se:
“Pas pérfundimit té hetimeve, Avokati i Popullit...,

- paraget rekomandime pér vénien né vend té sé drejtés sé shkelur tek organi
administrative gé, sipas tij, ka shkaktuar shkelje té té drejtave dhe lirive”,

REKOMANDOJME

1. Pérshpejtimin maksimal té procedurave dhe afateve té vendimmarrjes pérfundimtare,
pér shgyrtimin e vetédeklarimit té paragitur né daté 29.03.2017, nga shtetasi E. M., pér
legalizimin e njé ndértimi pa leje.

2. Mospérséritjen e késaj praktike té kundérligjshme administrative, gé rezulton me
shkelje té té drejtave té ligjshme, té subjekteve private, pér shkak t& mosveprimit nga
ana e organit publik pérgjegjés, pér pérfundimin e késaj procedure administrative.

3. Organizimin e punés dhe hartimin e njé plani afatgjaté pér trajtimin e praktikave pér té
adresuar kéto céshtje dhe pér té pérmirésuar pritshmérité e gytetaréve.

4. Organizimin e punés pér t¢ mbajtur komunikim té vazhdueshém me aplikuesit, né
lidhje me statusin e aplikimit té tyre.

N¢ pérputhje me nenin 22, té ligjit nr. 8454 dat€ 04.02.1999 “Pér Avokatin e Popullit”, t&
ndryshuar, lutemi té na vini né dijeni pér géndrimin tuaj, ndaj kétij rekomandimi.

Duke besuar né bashképunimin dhe mirékuptimin tuaj,

KOMISIONERE

Erinda MELI
d.v

